
sþ. 956. Tillaga til þingsályktunar
um rikisábyrgð á rafveituláni fyrir Hofshrepp í Skagafjarðarsýslu.

Flm.: Sigurður Þórðarson, Haraldur Jónasson.

Alþingi ályktar að fela ríkisstjórninni að ábyrgjast fyrir hönd ríkissjóðs allt
að einnar og hálfrar milljón króna lán, sem Hofshreppur í Skagafjarðarsýslu tekur
til rafvirkjunar Grafarár og Hofsár og til að standast kostnað við endurbætur á
rafleiðslukerfi Hofsóskauptúns og leggja nýjar rafleiðslur um Hofshrepp í ná-
grenni kauptúnsins.

Ábyrgð þessi má þó ekki ná til hærri fjárhæðar en nema mundi 85% af stofn-
kostnaði rafveitunnar.

Greinargerð.

Tillaga þessi til þingsályktunar er flutt vegna endurtekinna áskorana frá íbú-
um Hofshrepps og Hofsóskauptúns.

Hér er um það að ræða að veita Hofsá með skurði í Grafará, sem fellur til
sævar rétt sunnan við kauptúnið. Þannig má fá 550 hestafla orkuver, og er heildar-
kostnaður við þessa virkjun að meðtalinni línu til þorpsins, spennistöð þar og lág-
spennulínu í þorpinu áætlaður af rafmagnseftirliti ríkisins ein milljón og fjögur
hundruð þúsund krónur. Nú er þéttbýlt í kringum Hofsóskauptún, og hafa bændur
og aðrir hreppsbúar í Hofshreppi mikinn hug á því að fá rafmagnsnot frá þessari
fyrirhuguðu rafstöð. Mundi einnar og hálfrar millj. króna ábyrgð, ef veitti yrði,
nægja sem 85% af heildarstofnkostnaði rafveitunnar með leiðslum um þéttbýlasta
hluta hreppsins.

Þar sem þessi raforka, sem hér um ræðir, 550 hö, yrði fljótlega fullnotuð,
má vænta þess, að fyrirtæki þetta komi til með að bera sig vel fjárhagslega. Virðist
því forsvaranlegt að fara fram á þessa ábyrgðarheimild og áhættulaust fyrir ríkis-
sjóð að veita hana.

Þörf hreppsbúa fyrir rafmagnsriotin efar enginn, sem til þekkir.
Áætlun um kostnað við virkjun þessa fylgir hér með, en þar eru ekki taldar

leiðslur heim á sveitabæi samkvæmt áðursögðu.

Fylgiskjal.

RAFMAGNSEFTIRLIT RíKISINS
Reykjavík, 23. jan. 1945.

Hr. alþm. Sigurður Þórðarson, Alþingi.

Eftir beiðni yðar hef ég gert ágizkun um kostnað af virkjun Grafarár, ef
Hofsá er veitt í hana.

Ágizkun mín er þannig:
I. Kostnaður af að veita Hofsá Í Grafará kr. 150000.00
II. 550 hestafla virkjun í Grafará, eftir að Hofsá hefur verið veitt
í hana, að meðtalinni línu til þorpsins, spennistöð þar og
Iágspennulínu í þorpinu 1250000.00

Samtals kr. 1400000.00

Virðingarfyllst,

Jakob Gíslason.


